
 
 

 
COLABORACIONS 

A duna trepadora do Monte Branco (Ponteceso, Coruña) 

 

O Monte Branco está situado na beira Norte da Ría de Corme e Laxe, comprendida na folla n.° 43 
do Mapa Xeolóxico de España E1:50.000 e polo tanto no extremo NW da zona Centro Ibérica do 
Macizo Hespérico. Morfoloxicamente a ría queda definida por un gran entrante do mar na costa 
granítica, onde desemboca o río Anllóns despois de atravesa -la Fosa Blastomilonítica. No esquema 
realizado por PARGA PONDAL (Mapa I) pode observarse que toda a costa está formada por granito 
gneísico de dúas micas, atravesado por pegmatitas que soen levar turmalina negra, algún granate e 
raramente berilo e apatito. Así mesmo destaca un sistema de filóns de rochas básicas e acedas 
introducidas segundo fracturas distendidas case paralelas pero anteriores ás que produciron a apertura 
da ría. 

No interior, o granito de dúas micas (granito de Laxe) contacta cunha formación xistosa que pasa 
a gneis glandular de biotita. A banda entre o granito e o gneis, de 1 a 2 Km. de ancho, atópase 
rebaixada pola erosión, dando lugar no Sur o Val de Canduas e no Norte ó de Cospindo. Petroloxi -
camente está formada por gneises migmatíticos de biotita con diques concordantes de granito gneísico 
e numerosos filóns acedos. 

Introducción: 

Xosé Pardo Teixeiro 



 

As citadas formacións son atravesadas por diques dunha potencia de 1 a 2 incoas de Tochas 
básicas eruptivas metamorfoseadas en anfibolitas, piroxenitas, ecloxitas, cte., con diferentes 
minerais a ccesorios, densos e resistentes á alteración, como ilmenita, rutilo, epidota, granate, etc. 

A extensa zona metamórfica é cruzada en sentido perpendicular ó seu rumbo petrográfico pola 
cante do río Anllóns, seguindo as fracturas hercínicas E-W responsables da apertura da ría. Desta 
maneira os minerais antes mencionados son conducidos cara a eta. 

A du®a trepadora 

A formación de depósitos cuaternarios na Ría de Corme e Laxe limitase á rede fluvial, 
constituída por un conxunto de vales con circulación de auga estacional, nos que se forman 
depósitos indiferenciados de gravas, arcas e limos. En cambio, o río Anllóns, cun maior caudal, 
constitúe na súa desembocadura a chamada Ensenada da Insua, cunha superficie de I.154 ha., na 
que poden establecerse dúas partes: un tramo superior con marismas saneadas e un tramo inferior 
onde se depositan os arrastres fluviais,formándose bancos de area que na baixamar quedan ó 
descuberto. A saída da ensenada péchase por unha barra ou frecha litoral de 1,5 Km. de lonxitude e 
500 m. de anchura media, con avance S.O., estabilizado por limitar coa canle de desembocadura do 
Anllóns, sempre aberta por un activo dragado efectuado polas mareas (Mapa 2). 

 
Mapa 2.-Depósitos cuaternarios na Ría de Corme e Laxe. 

A costa descrita e a que está sometida a maiores rexímes de ventos na provincia da Coruña, 
cunha velocidade media de 28 km./h., o que xenera unha acción eólica de gran intensidade (Mapa 
3). Os fortes ventos que sopran do océano cara a terra predominantemente, orixinaron sobre a barra 
do Anllóns un campo de dunas, chegando a facer remonta-las súas arcas polas ladeiras graníticas 
do Monte Branco. Máis recente é a formación de tres dunas de avance N.E., que fosilizan os  
depósitos eólicos anteriores. 

A duna trepadora chamou a atención de SCHULZ (1832) e de E. PONDAL (1877) que 
resaltou a perda da brancura do seu cume. Segundo PARGA PONDAL (1954) chegou a cubri-lo 
monte ata a primeira metade do século pasado, cando dominaban os ventos do Sur, perdendo area e 
aflorando o sustrato granítico a partir de entón. 

Considéranse as arcas da barra e do Monte Branco moi semellantes: de grau fino, color moi 
branca, con predominio do seixo, con restos de cunchas e pequeno contido en minerais densos. A 
asociación mineralóxica predominante é ilmenita -granate-epidota-hornblenda, seguíndolle a 
turmali na e a andalucita e en menor proporción rutilo, circón, estaurolita e sillimanita. Destaca a 
alta porcentaxe de hornblenda atopada no Monte Branco, procedente quizais da alteración dos 
filóns de anfibolita das proximidades. 

En canto á identificación da duna remontante, dada a falla de estructuras sedimentarias defini -
das, deberíase falar máis ben de "placas eólicas» que se dispoñen adaptándose á pendente 
preexistente, recubrindo o relevo granítico e suavizándoo. 

Mapa 3 -Mapa eólico da Provincia do Coruña. 

A altura da placa eólica descendeu alarmantemente nos últimos 15 anos debido á extracción 
masiva de area, a pesar de estar considerada a ensenada como «Espacio Natural Protexible» e de 
amosa -lo Monte Bronco un importante contido xeomorfolóxico e grandes posibilidades tanto 
cientifi cas como didácticas. 

As illas Galápágos 
Carlos Ortega Peñamaría 

 I.B. Agra do Omán. A Coruña  

Presentación. - Tiven a sorte de viaxar ao paraíso das Galápagos por mor do concurso que, para 
o «Congreso Científico Juvenil Andino» (ca temática: Recursos Naturais Renovables), organizaron 
en Novembro de 1985: Conacyt (Consejo Nacional de Ciencia y Tecnología/Ecuador) e o 
Ministerio de Educación e Cultura (Ecuador), ca axuda da SECAB (Secretaria Ejecutiva del 
Convenio Andrés Bello) e mais da UNESCO, para estudiantes de Ensino Medio do Ecuador, 
Panamá, Colo mbia, Venezuela, Perú, Bolivia, Chile e mais España. 

0 primeiro premio do traballo en España, dóullelo o Ministerio de Educación (Madrid) ao meu 
alumno de Xeoloxía de COU Fernando Carmoega Santiso, do I.B. «Agro do Orzán» (A Coruña), 
asesorado por mín no dito traballo (que levaba por titulo: «Las otras energías»). O segundo premio 
nacional foi para un estudante de 3.° de BUP, do I.B. «Menéndez Pidal» (A Coruña), chamado 
Enrique Mosquera Pardo, que fixo o traballo «Recursos naturales de Galicia», asesorado pola 
licenciada Amelia Mosquera Pardo. 

O premio consistiu na viaxe a Ecuador dos dous alumnos que acodaron en cada nación 
participante o primeiro e o segundo premios, na compaña do profesor guía do primeiro premio. 

En Quito presentaron os seus traballos, viaxando despois ás Galápagos, onde, na illa de Santa 
Cruz, fixose a segunda sesión do congreso, visitando ademais a Estación Científica «Charles 
Darwin» e parte do Parque Nacional Galápagos, concretamente as illas de Santa Cruz e Plaza Sur. 




